Аңлатма язуы (объяснительная записка)

	Иске Чүриле урта гомуми белем мәктәбе директоры Г.Р.Заһидуллинага
аңлатма язуы.

3 нче сентябрь, 2010 нчы ел.

Чит илгә сәяхәттән кайтып җитә алмау сәбәпле, 2 көн (1-2 нче сентябрь) мәктәптә дәресләрдә була алмадым.
Х сыйныф укучысы:_______________ Хәйруллина Р.Р.


	Белешмә

Штамп

документ номеры, дата

Бу белешмәне Иске Чүриле урта гомуми белем мәктәбе дирекциясе Гарифуллин Инсафка  аның чыннан да әлеге мәктәпнең 5 нче сыйныфында укуын раслап бирә.
Белешмә район китапханәсенә тапшыру өчен бирелә.

Мәктәп директоры: _____________ Г.Р.Заһидуллина



	Белдерү

Сишәмбе көнне, ягъни 15 нче февральдә, 18 сәгатьтә мәктәпнең актлар залында Муса Җәлилнең туган көненә багышланган кичә була.

Программада:

1. Кереш сүз.

2. Әдәби- музыкаль монтаж.

3. Викторина.

                                                                                           Түгәрәк советы




	                                                                              Казан шәһәренең “Авангард” 
                                                                            заводы директоры Ә.В.Вәгыйзовка

                                                                  Казан шәһәре Чуйков урамы, 

                                                                        12 нче йортның 5 нче фатирында 

                                                                     яшәүче Хамматов Зиннур Гали 
                               улыннан

гариза.
Мин, Хамматов З.Г., сорыйм Сездән җәйге каникул чорында улым Хамматов Л.З.- ны эшкә алуыгызны.

30 нчы май, 2008 нче ел.                   Имзам: ______________ 



	Беркетмә №5
Арча  районы Иске Чүриле  урта гомуми белем мәктәбенең 10 нчы сыйныф укучылары җыелышы.

3 нче апрель, 20010 нчы ел.
Рәис: Рузия Хәйруллина
Сәркатип: Гөлия Һидиятуллина
Катнаштылар: 18 укучы, 2 укучы, авыру сәбәпле, җыелышта катнаша алмый.

Чакырылдылар: сыйныф җитәкчесе Р.Җ.Хөсәенова
Көн тәртибе.

Мәктәптә уздырылачак халык иҗаты бәйрәменә әзерлек мәсьәләләре.

Тыңланды.

Көн тәртибендәге мәсьлә буенча беренче сүз сыйныф җитәкчесе Р.Җ.Хөсәеновага бирелде. Ул 10 нчы сыйныф укучыларының үзешчән сәнгатьтә, әдәбият һәм драма түгәрәкләрендә актив катнашып килүләрен әйтте. Киләсе бәйрәмгә эзерлек эшләрен башкару өчен җаваплы укучыларны билгеләде.

Сыйныф командиры А.Мостафин, укучылар Р.Шакиров, Г.Таһирова, И.Гайнетдинов сыйныф җитәкчесенең тәкъдимнәрен хуплап сөйләделәр һәм үзләреннән дә кайбер тәкъдимнәр керттеләр.

Карар:

1. Халык иҗаты бәйрәмендә актив катнашырга.

2. Укучыларның үзләре чиккән, бәйләгән, кулдан эшләгән әйберләреннән күргәзмә оештырырга.

3. “Айлак өй”, “Казан сөлгесе” күренешләрен файдаланып, җырлы-биюле кичә әзерләргә.
                                            Рәис: _____________

                                                  Сәркатип: ___________


	Тәрҗемәи хәлем
Мин, Хәбибуллина Әлфирә Газиз кызы, 1992 нче елның 12 нче мартында Татарстан Республикасы Казан шәһәрендә туганмын.

1999 нче елда мин Казан шәһәрендәге 73 нче татар-рус мәктәбенең беренче сыйныфына укырга кердем. Хәзер 9 нчы сыйныфта укыйм. Мин әдәбият, тарих, математика фәннәрен яратам.

Безнең мәктәптә төрле түгәрәкләр эшли. Мин “Оста куллар”, “Яшь хәбәрчеләр” түгәрәкләренә йөрим.
Мин – гаиләбездәге дүрт баланың өченчесе. Әтием Газиз 26 нчы заводта эретеп ябыштыручы, ә әнием 5 нче фабрикада тегүче булып эшли. Олы абыем белән апам КДУда, ә энем 73 нче мәктәпнең 3 нче сыйныфында укый.

20 нче март, 2008 нче ел.                      Имзам: ________________



	Раслама
Мин, Әхмәтов Гомәр Заһит улы, Мөслим 2 нче урта гомуми белем бирү мәктәбенең 10 нчы А сыйныфы укучысы, мәктәпнең хуҗалык эшләре буенча диретор урынбасары Хәкимов Рөстәм Газиз улыннан Җиңү бәйрәменә багышланган концерт өчен 15 (унбиш) бию костюмы алдым.

2008 нче ел, 7 нче май.                      Имзам: ________________ 


	Ышаныч кәгазе
Мин, Баек урта мәктәбенең Х сыйныф укучысы Вилданов Айдар Илһам улы, 2008 нче елның июль аенда “Фордзон” ачык акционерлык җәмгыятендә эшләгән өчен тиешле 1675 (бер мең алты йөз җитмеш биш) сум акчаны алуны үзебезнең мәктәпнең Х сыйныф укучысы Гайсин Әнвәр Миркасыйм улына ышанып тапшырам.
2.08.08. Имзам: ____________________

Вилданов Айдар Илһам улының имзасын раслыйм.

М.у. 

Баек урта мәктәбе директоры: _________ М.Ф.Мусин




	Арча районы Өчиле урта мәктәбе укучысы Әмиров Булат Муса улына 

сыйфатнамә.

Әмиров Булат Муса улы 2007-2008 нче уку елында Арча районы Өчиле урта мәктәбендә укыды.

Мәктәптә уку чорында ул үзен тырыш, тәртипле һәм намуслы укучы итеп танытты. Барлык фәннәрдән “4” һәм “5” билгеләренә генә укыды.

Тыйнак, аралашучан, ярдәмчел булганга, аны иптәшләре дә, укытучылар да яратты, хөрмәт итте.

Ул җәмәгать эшләрендә актив катнашты. Мәктәп газетасының мөхәррире булып эшләде. Мәктәптә уку чорында спорт һәм музыка белән яратып шөгыльләнде.
Сыйфатнамә яңа уку урынына – Арчаның 1 нче урта мәктәбенә тапшыру өчен бирелә.

Мәктәп директоры ______________ М.М.Мортазин

Сыйныф җитәкчесе ________________ Т.И.Исламова
27 нче июнь, 2008 нче ел.




	Акт
(Ремонт эшләрен кабул итү һәм тапшыру турында)

Әлеге акт 2008 нче елның 16 нчы июлендә - бер яктан, мәктәпнең хуҗалык эшләре буенча директор урынбасары Әфләтунов Вәли Гали улы, икенче яктан, ремонт бригадасы әгъзалары:

9 нчы сыйныф җитәкчесе – Хафизова Рәмзия Госман кызы;

9 нчы сыйныф укучылары – Гарипов Рөстәм Хәмит улы, Галиев Рамил Равил улы, Заһирова Алсу Айдар кызы тарафыннан төзелде.
2008 нче елның 1-10 июлендә түбәндәге ремонт эшләре башкарылды:

1. 1 кв.м га 100 (йөз) сум түләү шарты белән 200 (ике йөз) кв.м идән буялды.
2. 1 кв.м га 150 (йөз илле) сум түләү шарты белән 300 (өч йөз) кв.м идән буялды.
Югарыда саналган эшләр мәктәпнең хуҗалык эшләре буенча директор урынбасары Әфләтунов В.Г. тарафыннан кабул итеп алынды һәм ремонт бригадасы әгъзалары тарафыннан тапшырылды.

Шуны раслап имзалар куябыз:

Мәктәпнең хуҗалык эшләре буенча директор урынбасары ______ Әфләтунов В.Г.

9 нчы сыйныф җитәкчесе: _______________ Хафизова Р.Г.

9 нчы сыйныф укучылары: ________________ Гарипов Р.Х.
                                               ________________ Галиев Р.Р.

                                               ________________ Заһирова А.А.

16 нчы июль, 2008 нче ел.


	Исәнме, кадерле абыем!

Сине “Татарстанның атказанган төзүчесе” дигән мактаулы исем алуың белән тәбрик итәбез. Сиңа ныклы сәламәтлек, яраткан һөнәреңдә яңадан-яңа уңышлар, гаилә бәхете телибез. Без синең белән горурланабыз, абыем.

Мин үзем яхшы гына укыйм. Әти белән әни дә әйбәт кенә эшләп йөриләр. Барыбыздан сезгә күп сәлам. Бергәләп кунакка кайтыгыз. 

Хушыгыз. 

Уңышлар теләп, сеңелең Алия.

1 нче июнь, 2008 нче ел. 




	Васыятьнамә
Алабуга шәһәре, ике мең бишенче ел, җиденче апрель.
Мин, Әхмәтшин Гариф Закир улы (адресым: Алабуга шәһәре, Тынычлык урамы, 15 нче йорт, 61 нче фатир), бу васыятьнамә белән түбәндәге күрсәтмәне бирәм:
1. Үлгән көнемә минеке булган барлык мөлкәтемне, ул нәрсәләрдән генә торса да, кайда гына булса да, мин Гарипов Ирек Габдулла улына васыять итеп калдырам.
2. Россия Федерациясе Граждан кодексының 527 нче статьясы эчтәлеге миңа аңлатылды.
3. Васыятьнамәнең бер нөсхәсе
дәүләт нотариаль конторасында (нотариаль контораның адресы) саклана, бер нөсхәсе васыять язучы Әхмәтшин Гариф Закир улына бирелә.
                                                                                           _______________

                                                                           (имза)

Бу васыятьнамә 2005 нче елның егерменче апрелендә дәүләт нотариаль конторасы нотариусы И. А. Моратов тара​фыннан расланды.
Васыятьнамәгә Әхмәтшин Гариф Закир улы тарафыннан мин барында имза куелды. Васыять калдыручының шәхесе ачыкланган, хокуктан файдалану сәләте тикшерелгән.
Дәүләт нотариусы _____________ И.А.Моратов

                                        (имза)

Мөһер



	Шартнамә

Татарстан Республикасы, Питрәч районы, Шәле авылы, ике мең бишенче ел, ундүртенче июль.
Без, Татарстан Республикасы Питрәч районы Шәле авы​лында яшәүче Әхмәтов Әхәт Исхак улы һәм Татарстан Республикасы Питрәч районы Күн авылында яшәүче Асылов Азат Алмаз улы, бу шартнамәне түбәндәге эш турында төзедек:
1. Мин, Ә.И.Әхмәтов, А.А.Асыловтан биш ай срок белән 2005 нче елның 14 нче декабренә кадәр процентсыз түләү шарты белән ун мең сум акча алып тордым.
2. Мин, Ә.И.Әхмәтов, бурычны күрсәтелгән сроктан алдарак та түли алам, ә А.А.Асылов кабул итеп алырга тиеш.
3. Бурычны түләү Татарстан Республикасы Питрәч рай​онының Күн авылында башкарылырга тиеш.
4. Шартнамә төзү буенча чыгымнар Ә.И.Әхмәтов тара​фыннан түләнә.
5. Россия Федерациясе Граждан кодексының 807—813 нче статьялары эчтәлеге якларга аңлатылды.
6. Шартнамә ике нөсхәдә төзелде. Аның бер нөсхәсе Шәле җирле үзидарәсендә саклана, ә икенчесе А.А.Асыловка би​релә.
Имзалар:  ________________          _________________

Ун мең сум акчаны алдым  ______________________ 

                                                                                            (имза) 

2005 нче ел, 14 нче июль.

Шартнамә Шәле җирле үзидарә башлыгы тарафыннан расланды.

Шартнамәгә яклар мин барында имза куйдылар. Аларның хокуктан файдалану сәләте тикшерелде.

Җирле үзидарә башлыгы _____________________________

                                                                                                     (имза)

Мөһер



